
Liturgy snein 30 april 09.30 yn de Doarpstsjerke

Foargonger is ds. Liuwe Westra út Tsjom

Oargelist is Caroline van der Laan 

Alderling fan tsjinst is Gerke Kootstra

Lector is Rikus van der Es

Wolkom en meidielings

Sjonge Psalm 66: 1 en 2
	1. Loovje de Heare, bliid fan herte,
rop lûd syn lof en gloarje om,
lit alle wrâld in liet ynsette
dat opriist ta Gods ear’ en rom.
Jo rjocht regearret ûnferkoarte,
dat sels yn har wjerspannichheid
fijannen har ferhâlde moatte
en bûge foar jo majesteit.

	2. Sjoch mei ûntsach Gods wûnderdieden,
hoe’t Hy syn folk ta Rêder waard,
hoe’t Hy de wetters wist te skieden
en makk’ in droech en feilich paad.
Lit elk fan herten bliid beseffe:
Gods each wol oer de folken gean,
ek oer dy’t har tsjin Him ferheffe,
syn macht sil ieu oan ieu bestean.



Fotum en groet / Gebed
Sjonge Psalm 121: 1 en 4

	1. Ik sjoch de bergen oan en rop
troch wyldernis en wâld: 

wêr fyn ik help en hâld?
Myn help is God, Hy heint my op.
Dy’t himel makk’ en ierde,  

sil my oan d’ ein ta liede.

	4. De Hear, dy’t ivich om dy tinkt,
bliuwt, wat ek wanke mei,  

dyn Hoeder al den dei.
Dy’t troch it kwead’ it goede bringt,
Hy hat dyn gean en kommen  

foargoed yn hannen nommen.



Gebed
Jehannes 10: 1-10
Sjonge Liet 653: 6
6. Jo bin de hoeder en beminne
ús as jo skiep, Jo bliuw’ ús nei
en lied’ ús yn in griene finne.
Hear, gean ús foar op d’ iivge wei.
Wa’t Jo aloan foar eagen hâldt,
ferdoarmet net yn dizze wrâld.
Preek
Sjonge Liet 837: 1 en 4
1. Master, de minsken, jong en âld,
komme út stegen en strjitten.
Sjoch, dy’t Jo sykj’ oer hiel de wrâld,
geane Jo skruten temjitte.
want yn ’e nacht of op ’e dei,
ienkear, o Master, wiis in wei,
as wy dy sels net mear witte.
4. ’t Leauw’ en de hope makken bliid,
bliid fan it Wurd dat ús rekke.
Hawwe wy by de lêste striid
wol mei Jo bidden en wekke?
Hoeder, och sykje my, dat ’k fyn -
en lit in bidler by Jo yn:
inkel in miel en in tekken.
Gebedens, ôfsletten mei stil gebed en Us Heit
	
	

	
	
	Us Heit yn 'e himel, 
lit jo namme hillige wurde, 
lit jo keninkryk komme, 
lit jo wil dien wurde 
op ierde likegoed as yn 'e himel. 
Jou us hjoed us deistich brea 
en ferjou ús ús skulden 
sa’t wy us skuldners ek ferjoun hawwe; 
en lit us net yn fersiking komme, 
mar ferlos us fan 'e kweade; 
want jowes is it keninkryk 
en de krêft 
en de hearlikheid 
oant yn ivichheid. 
Amen. 


Kollekte
Sjonge Liet 967: 1, 2, 3 en 7

	1. Sinne fan gerjochtichheid,
jou ús ljocht en klearrichheid,
dat de wrâld it witte mei:
Kristus bliuwt syn tsjerke nei.
Erbarmje Jo!
	2. Rop it deade kristendom
út syn selsfoldiene slom
wer ta nije hearrichheid
oan jo lof en hearlikheid.
Erbamje Jo!


	3. Nim, Hear, ús ferdieldens wei,
dat der iendracht komme mei.
Goede Hoeder, bring ienkear
jo fersille keppel gear.
Erbarmje Jo!

	7. Bring no lof en hearlikheid
oan de heechste Majesteit,
dy’t ús makket ien en mien
sa’t Hy sels is: trij’ yn ien.
Erbarmje Jo!

